
				এই পৃষ্ঠাটোৰ বৈধকৰণ হৈছে
লগত থকা ‘জনাদেশ’ৰ সাংবাদিক ধিতালে কয়—




‘প্ৰথম যেতিয়া পাহাৰৰ ওপৰৰ পৰা মৰ্টাৰ বৰ্ষণ আৰম্ভ কৰা হৈছিল

তেতিয়া কেওপিনে ঘোৰ অন্ধকাৰ। মৰ্টাৰৰ চে’ল গৈ ৰয়েল নেপাল

আৰ্মিৰ শিবিৰৰ ভিতৰত পৰাৰ লগে লগে আমাৰ সৈনিকসকলে

মেচিন গানেৰে আক্ৰমণ আৰম্ভ কৰিছিল। সিহঁতেও লগে লগে গুলীৰে

প্ৰত্যুত্তৰ দিছিল।’






 কমিউনিষ্ট গেৰিলা আৰু ৰয়েল নেপাল আৰ্মিৰ মাজত গোটেই ৰাতি গুলীয়াগুলী
চলিছিল আৰু মাওবাদী সৈনিকসকলে শিবিৰটোৰ ফালে চোঁচা লৈছিল৷ পিছদিনা পুৱা
দহ বজালৈকে গুলীয়াগুলী চলিছিল।

 এই সংঘৰ্ষত ৫০০ পি এল এ সৈনিক নিহত হোৱা আৰু ভালেমান আহত হোৱা
বুলি আৰ এন এই দাবী কৰিছিল। আনহাতে, মাওবাদী কামাণ্ডাৰ কমৰেড বিপ্লৱ আৰু
কামাণ্ডাৰ পাচাঙে এক বিবৃতিত ইয়াৰ সম্পূৰ্ণ বিপৰীত ছবি দাঙি ধৰিছিল। মাওবাদীসকলে
১২৫জন আৰ এন এ সৈন্য আৰু ২৬জন আৰক্ষী নিহত হোৱা বুলি দাবী কৰিছিল।
তেওঁলোকে লগতে প্ৰকাশ কৰিছিল যে আৰ এন এৰ কালীপ্ৰসাদ বেৰেক আৰু জিলা
আৰক্ষী প্ৰশাসনৰ কাৰ্যালয় আৰু জিলা প্ৰশাসনৰ কাৰ্যালয় এই আক্ৰমণত ধ্বংস
হৈছিল। বিবৃতিটোত কোৱা হৈছিল—

বেনীলৈ যাত্ৰা কৰাৰ পূৰ্বে কেডাৰসকলৰ সন্মুখত ভাষণ দি থকা
অৱস্থাত পি এল এৰ কমাণ্ডাৰ পাচাং

